
ՀԱԿԱԿՈՌՈՒՊՑԻՈՆ ՀԱՄԱՊԱՏԱՍԽԱՆՈՒԹՅԱՆ  

ԱՌԱՋԸՆԹԱՑԻ ՄԱՍԻՆ ՀԱՇՎԵՏՎՈՒԹՅԱՆ  

ՄԵԹՈԴԱԲԱՆՈՒԹՅՈՒՆ 

Հակակոռուպցիոն համապատասխանության առաջընթացի մասին հաշվետվությունը (ՀՀԱՀ) 

Բիզնեսի բարեվարքության ակումբի մասնակիցների կողմից իրենց գործարար 

պրակտիկայում Հակակոռուպցիոն հռչակագրի (Հռչակագիր) սկզբունքների ներդրման և դրա 

կատարողականի վերաբերյալ հաղորդակցման եղանակ է: 

ՀՀԱՀ-ը ոչ ֆինանսական հաշվետվություն է, որը շեշտադրում է ՄԱԿ-ի կայուն զարգացման 

16-րդ նպատակը` միտված կոռուպցիայի և կաշառակերության բոլոր ձևերի կրճատմանը, 

ինչպես նաև բոլոր մակարդակներում արդյունավետ, հաշվետու և թափանցիկ 

ինստիտուտների զարգացմանը:  

ՀՀԱՀ-ը նպատակ է հետապնդում` 

• խթանել Ակումբի մասնակիցների թափանցիկությունը` հակակոռուպցիոն 

համապատասխանության առաջընթացի և կորպորատիվ կառավարման համակարգի 

վերաբերյալ կանոնավոր բացահայտումների միջոցով, 

• նպաստել Ակումբի մասնակիցների կառավարման և վերահսկման համակարգերի 

շարունակական բարելավմանը, 

• աջակցել Ակումբի մասնակիցների գրավչության բարձրացմանը միջազգային 

գործընկերների և կառուցողական ներդրողների շրջանում, 

• խթանել համապատասխանության և բարեվարքության վերաբերյալ հանրային 

իրազեկվածության բարձրացումը և նախապայմաններ ձևավորել Հայաստանի 

գործարար համայնքում համահունչ մշակույթ տարածելուն: 

ՀՀԱՀ-ի մշակման հիմնական սկզբունքներն են` 

Ամբողջականություն. Հռչակագրի սկզբունքներին Ակումբի մասնակցի 

համապատասխանությունը գնահատելու կամ դրա վերաբերյալ 

հիմնավոր և ողջամիտ դատողություններ անելու համար ՀՀԱՀ-

ում ներկայացվող տեղեկատվությունը պետք է լինի ամբողջական 

և ճշգրիտ, ինչպես նաև արտացոլի հակակոռուպցիոն 

համապատասխանությանը և բարեվարքությանը միտված 

Ակումբի մասնակցի կոնկրետ գործողություններն ու դրանց 

արդյունքները: 

 

Էականություն. ՀՀԱՀ-ը պետք է ընդգրկի այն թեմաները և ցուցանիշները, որոնք 

բովանդակային առումով արտացոլում են Ակումբի մասնակցի` 

Հռչակագրին և սեփական կորպորատիվ 

քաղաքականություններին հետևելու կարողությունը: 

Հավասարակշռվածություն. ՀՀԱՀ-ը պետք է բովանդակի Հռչակագրի սկզբունքների 

կիրարկման թե՛ դրական, թե՛ խնդրահարույց կողմերի 

նկարագրությունը` ներկայացնելով ընկերության 

հնարավոր մոտեցումները խնդիրների հաղթահարման 

վերաբերյալ:  

Համադրելիություն. ՀՀԱՀ-ում ներկայացվող տեղեկատվությունը պետք է 

հնարավորություն տա վերլուծել Ակումբի մասնակցի 

համապատասխանության կատարողականը տարբեր տարիների 

համար, գնահատել դրա առաջընթացը, ինչպես նաև 

համեմատություններ իրականացնել համադրելի 

ընկերությունների կատարողականի հետ: 

Արդիականություն. ՀՀԱՀ-ը պետք է պատրաստվի կանոնավոր հիմունքներով` 

յուրաքանչյուր տարի և բացահայտվի ժամանակին: ՀՀԱՀ-ում 

ներկայացվող տեղեկատվությունը պետք է արտացոլի հաշվետու 

ժամանակահատվածում Հռչակագրի սկզբունքների կիրարկման 

վերաբերյալ Ակումբի մասնակցի առաջընթացը: 

Հուսալիություն.  ՀՀԱՀ-ում ներկայացվող տեղեկատվությունը պետք է հիմնված 

լինի փաստերի վրա: 

Պարզություն. ՀՀԱՀ-ը պետք է մշակված լինի պարզ ու մատչելի լեզվով և 

ձևաչափով, ինչպես նաև հասանելի լինի Ակումբի մասնակցի 

շահակիցներին: 

Կայուն զարգացման 

համատեքստ.  ՀՀԱՀ-ը ներկայացվող տեղեկատվությունը ոչ միայն պետք է 

արտացոլի Ակումբի մասնակցի Հռչակագրի սկզբունքներին 

հետևելու առաջընթացը, այլև դրա ներդրումը երկրի գործարար 

միջավայրի բարելավման և զարգացման մեջ: 

ՀՀԱՀ-ի հիմնական բաղադրիչները և ցուցանիշները 

I բաղադրիչ.  Բարձրագույն ղեկավարության հայտարարություն 

Բարձրագույն ղեկավարության հայտարարությունը Ակումբին մասնակցության և Հռչակագրի 

սկզբունքներին շարունակաբար հետևելու կազմակերպության հանձնառության 

նկարագրությունն է: Հայտարարության մեջ անհրաժեշտ է հստակ նշել Ակումբին 

մասնակցության և Հռչակագրին հետևելու հիմնական պատճառները և/կամ սպասումները: 

Հայտարարությունը պետք է հակիրճ տեղեկատվություն բովանդակի նախորդ տարիներին 

Հռչակագրի սկզբունքների իրագործման ընթացքում ձեռնարկված հիմնական, այդ թվում՝ 

համատեղ միջոցառումների և դրանց արդյունքների մասին: Հայտարարությունը նաև պետք է 

ներկայացնի Ակումբի մասնակցի ներգրավվածությունն Ակումբի միջոցառումներում: 

Հայտարարությունը ստորագրվում է ընկերության տնօրենի կամ տնօրենների խորհրդի 

նախագահի կողմից: 

II բաղադրիչ.  ՀՀԱՀ-ի հիմնական ցուցանիշները 

2.1. Հակակոռուպցիոն կորպորատիվ քաղաքականություններ և ընթացակարգեր 

Ցուցանիշի բացատրություն 

Կազմակերպությունները կոռուպցիայի նկատմամբ զրոյական հանդուրժողականության և 

բարեվարքության իրենց հանձնառությունը կյանքի են կոչում կորպորատիվ 

քաղաքականությունների և ընթացակարգերի միջոցով: 

Քաղաքականությունը կազմակերպության երկարաժամկետ նպատակների նվաճմանը 

միտված ուղենիշային սկզբունքները կամ կանոններն են: Ընթացակարգերը պատասխանում 

են հարցին, թե ինչպես կարելի է իրականացնել քաղաքականությունը, և ուրվագծում կոնկրետ 

քայլերը:  

Քաղաքականություններն ու ընթացակարգերն օգնում են կազմակերպություններին 

բացահայտել և կառավարել ներհատուկ ռիսկերը, մեղմել բացասական ազդեցությունները` 

արձագանքման հնարավոր միջոցներ կիրառելով: 

Կազմակերպությունները իրենց մասնակիցների, անդամների, բաժնետերերի, 

աշխատակիցների, գործընկերների և այլ շահակիցների համար պետք է ապահովեն իրենց 

կորպորատիվ հակակոռուպցիոն քաղաքականությունների հասանելիությունը և ջանքեր 

գործադրեն նրանց իրազեկվածությունն այդ քաղաքականությունների վերաբերյալ 

բարձրացնելու ուղղությամբ: 

Հակակոռուպցիոն հիմնական քաղաքականություններն են` 

➢ կորպորատիվ վարքականոնները, 

➢ շահերի բախման կարգավորման, 

➢ նվերների և գործարար հյուրընկալության, 

➢ «թեժ» գծի և ահազանգումների, 

➢ հետաքննությունների, 

➢ բիզնես գործընկերների պատշաճ ուսումնասիրության, 

➢ բարեգործության, ԿՍՊ և այլ քաղաքականություններ: 

ՀՀԱՀ-ում բացահայտվող տեղեկատվություն 

2.1.1. Հակակոռուպցիոն կորպորատիվ քաղաքականություններ և ընթացակարգեր  

Հաշվետու 

ժամանակահատվածում 

Ակումբի մասնակցի կողմից 

ընդունված 

քաղաքականություններն ու 

ընթացակարգերը 

Հաշվետու 

ժամանակահատվածում 

Ակումբի մասնակցի կողմից 

վերանայված 

քաղաքականություններն ու 

ընթացակարգերը 

Առաջիկա երկու տարիների 

ընթացքում Ակումբի 

մասնակցի կողմից 

ընդունվելիք 

քաղաքականություններն ու 

ընթացակարգերը 

   

Ցանկալի է, որ Ակումբի մասնակիցը հղում կատարի առկա համապատասխան կորպորատիվ 

քաղաքականությունների և ընթացակարգերի վրա: 

2.2. Վերապատրաստումներ և հաղորդակցում 

Ցուցանիշի բացատրություն 

Վերապատրաստումները բարելավում են կազմակերպության գործառնական միջավայրը, 

կորպորատիվ մշակույթը, ինչպես նաև զարգացնում հակակոռուպցիոն կարողությունները: 

Այս համատեքստում «վերապատրաստումը» եզրույթը ներառում է. 

➢ բոլոր տեսակի մասնագիտական վերապատրաստումները, 

➢ կազմակերպության կողմից աշխատակիցներին վճարովի ուսումնական արձակուրդի 

տրամադրումը, 

➢ ներքին և արտաքին վերապատրաստումները, 

➢ թեմատիկ դասընթացները: 

Կոռուպցիոն միջադեպերը կանխելու, ոչ իրավաչափ վարքագիծը բացահայտելու, ինչպես նաև 

հակակոռուպցիոն արդյունավետ նախաձեռնությունների առանցքային միջոց է 

հակակոռուպցիոն համապատասխանության և բարեվարքության վերաբերյալ 

վերապատրաստումների պրակտիկայի զարգացումը: 

Հակակոռուպցիոն համապատասխանության վերապատրաստումներն անցկացվում են 

տարեկան առնվազն մեկ անգամ, իսկ կորպորատիվ քաղաքականությունների, կանոնների և 

ընթացակարգերի փոփոխությանը հաջորդում է համապատասխան վերապատրաստումը: 

Առավել ռիսկային գոտիներում գտնվող աշխատակիցների համար վերապատրաստումները 

կարող են կազմակերպվել հաճախակի: Նրանց համար կարող են անցկացվել նաև թեմատիկ 

ուսուցումներ ու վերապատրաստումներ: 

Վերապատրաստումների արդյունավետությունն ապահովելու համար դրանք գնահատվում 

են մասնակիցների կողմից: Բացի այդ, վերապատրաստման գործընթացը պատշաճորեն 

փաստաթղթավորվում է, մասնակիցների հաճախումները հաշվառվում են, յուրաքանչյուր 

վերապատրաստումից հետո անցկացվում մասնակիցների թեստավորում` ստուգելու համար 

նյութի ընկալումը: 

Կազմակերպությունը ներդնում է աշխատակիցների հետ պատշաճ և ապահով 

հաղորդակցման ընթացակարգեր (օրինակ` ներքին լրատուներ, էլեկտրոնային փոստով 

հաղորդակցություն, բաց դռների քաղաքականության կիրառում, ղեկավարության հետ 

անմիջական շփումներ): 

ՀՀԱՀ-ում բացահայտվող տեղեկատվություն 

2.2.1. Ներածական կամ կողմնորոշիչ վերապատրաստումներ կորպորատիվ արժեքների, 

սկզբունքների, վարքականոնների, կորպորատիվ քաղաքականությունների և 

ընթացակարգերի վերաբերյալ (սա վերաբերվում է նոր աշխատակիցներին):  

2.2.2 Ընդհանուր վերապատրաստումների վերաբերյալ ՀՀԱՀ-ում բացահայտվող 

տեղեկատվությունը 

 
Վերապատրաստման 

թեմա 

Վերապատրաստման 

տևողություն 

Վերապատրաստման 

կազմակերպիչ 

(ներքին, արտաքին) 

Բարձրագույն 

ղեկավարություն 

(խորհրդի 

անդամներ, 

գործադիր մարմին, 

ներքին աուդիտոր) 

Միջին օղակի 

ղեկավարություն 

   

Աշխատակիցներ    

Մատակարարման 

շղթայի 

գործընկերներ 

   

2.2.3. Հակակոռուպցիոն համապատասխանության և բարեվարքության թեմատիկ 

վերապատրաստումներ 

 
Վերապատրաստման 

թեմա 

Վերապատրաստման 

տևողություն 

Վերապատրաստման 

կազմակերպիչ 

(ներքին, արտաքին) 

Բարձրագույն 

ղեկավարություն 

(խորհրդի 

անդամներ, 

գործադիր մարմին, 

ներքին աուդիտոր) 

   

Միջին օղակի 

ղեկավարություն 

   

Աշխատակիցներ    

Մատակարարման 

շղթայի 

գործընկերներ 

   

2.2.4. Ներքին վերապատրաստումների կազմակերպական կողմեր 

Վերապատրաստման գնահատում 

մասնակցի կողմից` նշելով միջին 

գնահատականը 

 

Մասնակիցների հաշվառում` նշելով 

մասնակիցների թիվը  

 

Մասնակիցների թեստավորում  

Իրազեկվածության աճ, %  

2.2.5. Հաղորդակցման միջոցները 

Ներքին լրատու  

Աշխատանքային քննարկումներ   

Ղեկավարության ուղերձներ  

Էլեկտրոնային հաղորդագրություններ  

Բաց դռների քաղաքականություն  

Այլ   

2.2.6. Աշխատակիցների/գործընկերների նկատմամբ խրախուսման և 

պատասխանատվության միջոցների կիրառում 

2.3. Հակակոռուպցիոն համապատասխանության մոնիթորինգ 

Ցուցանիշի բացատրություն 

Հակակոռուպցիոն համապատասխանության մոնիթորինգն անհրաժեշտ է` 

• Կազմակերպության ջանքերի և գործողությունների արդյունավետությունը 

գնահատելու, 

• կորպորատիվ քաղաքականությունները և ընթացակարգերը վերանայելու, 

• վերապատրաստումների թեմաները և դրանց թիրախային շահակիցներին 

բացահայտելու և ծրագրերը մշակելու, 

http://www.corpgov.am/
mailto:corpgov@corpgov.am


 

 
www.corpgov.am  corpgov@corpgov.am (+374 99) 44 44 42 

• Կազմակերպության կառավարման և վերահսկման համակարգում բարելավումների 

համար: 

Մոնիթորինգն իրականացվում են կանոնավոր հիմունքներով: 

Որևէ կազմակերպություն պաշտպանված չէ կոռուպցիոն ռիսկերից։ Կոռուպցիայի 

դրսևորումներից են կաշառքը, դյուրինացման վճարները, խարդախությունը, շորթումը, 

փողերի լվացումը, նվերների, վարկերի, պարգևավճարների կամ այլ արտոնությունների 

առաջարկումը կամ ստացումը: Սա խթանում է անազնիվ, ոչ օրինական վարքագիծը և 

խափանում վստահությունը։ 

Կոռուպցիոն միջադեպերի ընդհանուր թիվը և բնույթն կազմակերպության հակակոռուպցիոն 

մշակույթի և կարողությունների արդյունավետության վկայությունն են: 

2.3.1. Հակակոռուպցիոն համապատասխանության մոնիթորինգի գործիքները 

 

Անցկացման 

պարբերականություն 

Հիմնական 

բացահայտումներ 

Խորհրդի կամ 

կառավարման 

համարժեք 

մարմնի 

օրակարգում 

ներառում 

Ակումբի 

քարտուղարության 

կողմից հակակոռուպցիոն 

համապատասխանության 

վերլուծություն  

   

Ռիսկերի կառավարման, 

այդ թվում` երրորդ կողմի 

վերլուծություն 

   

Համապատասխանության 

վերլուծություն 

Աշխատակիցների 

գնահատման 

արդյունքներ 

   

Ներքին աուդիտ    

Ազդարարման 

արդյունքների 

վերլուծություն 

   

Արտաքին անկախ 

հավաստագրում 

   

2.3.2. Ակումբի մասնակցի մոտ բացահայտված կոռուպցիոն միջադեպերի ընդհանուր թիվը և 

բնույթը  

 Միջադեպերի 

ընդհանուր 

քանակ 

Միջադեպի 

(միջադեպերի) 

բնույթ 

Ենթակա չէ 

բացահայտման 

Ընթացիկ տարում 

հաստատված, սակայն 

նախորդ տարիներին 

առնչվող 

   

Ընթացիկ տարում 

հաստատված և դրան 

առնչվող 

   

2.3.3. Ակումբի մասնակցի մոտ բացահայտված կոռուպցիոն միջադեպերի ազդարարումը և 

հետաքննումը 

 
Միջադեպերի 

ազդարարում 

Միջադեպերի 

հետաքննում 

Միջադեպերի 

հետաքննության 

արդյունքներ 

Արտաքին     

Ներքին    

ՀՀԱՀ-ի ներկայացման վերջնաժամկետն ու եղանակները 

Ակումբի մասնակիցները ՀՀԱՀ-ը ներկայացնում են յուրաքանչյուր օրացուցային տարվա 

մարտի 1-ից մինչև հունիսի 30-ը ընկած ժամանակահատվածում։  

ՀՀԱՀ-ը նշված ժամանակահատվածում ներկայացրած մասնակիցները Ակումբի կայքէջում 

կնշվեն որպես «ակտիվ» մասնակիցներ։ 

ՀՀԱՀ-ը նշված ժամանակահատվածում չներկայացրած մասնակիցները Ակումբի կայքէջում 

կնշվեն որպես «չհաղորդակցվող» մասնակիցներ։ 

ՀՀԱՀ-ը հրապարակվում է ինչպես Ակումբի մասնակցի կայքէջում կամ սոց.ցանցերում, 

այնպես էլ Բիզնեսի բարեվարքության ակումբի կայքէջում: 

 

http://www.corpgov.am/
mailto:corpgov@corpgov.am

